
Nënkryetarja e Kuvendit të

shtetërore lidhur me procedurat e

Vetëvendosje në këtë grup do të

Uran Ismaili, LDK-ja nga deputeti

Kujtim Shala, kurse Aleanca nga

zëvendëskryeministri, njëherësh

TIRANË, 19 TETOR - Protestat
kundër Qeverisë së Shqipërisë
vazhdojnë edhe sot, më 19 tetor,
për të shtatën ditë radhazi.
Në Tiranë demonstruesit po
protestojnë të hënën në pjesë të
ndryshme të Tiranës, duke
kërkuar dorëheqjen e
kryeministrit Edi Rama dhe të
qeverisë së tij. Ata kanë hedhur
gurë dhe mjete të tjera drejt
ndërtesës së Gjykatës së Apelit,
duke thyer xhamat. Protestuesit
më pas janë zhvendosur në pjesë
të tjera, teksa policia ka përdorur
topa uji dhe gaz lotsjellës për t'i
shpërndarë në Parkun Rinia në
kryeqendrën shqiptare.
Ndërkohë, në Lezhë, Vlorë,
Elbasan dhe Shkodër, një pjesë e
gjimnazistëve dhe studentëve
bojkotuan mësimin dhe nisën
marshime nëpër rrugët e
qyteteve.
Në një reagim të ri të hënën,
Rama përsëriti se protesta është e
drejtë qytetare, por se dhuna
përbën krim.
Gjatë një takimi me drejtuesit e
Policisë së Shtetit, ai tha se
personat e maskuar që kanë
marrë pjesë në përplasjet e
dhunshme të ditëve të fundit nuk
përfaqësojnë studentët dhe
kërkesat e tyre për arsim më të
mirë. “Kjo nuk është revoltë për
arsimin”, tha Rama, duke i
akuzuar protestuesit e
dhunshëm se po sulmojnë
policinë, institucionet dhe
bizneset.
Ai përjashtoi mundësinë e
negociatave me personat që
përdorin dhunë, ndërsa një ditë
më herët pretendoi se pas
trazirave qëndrojnë edhe
ndikime të huaja. Ai përmendi
Rusinë dhe Iranin, por nuk

paraqiti prova publike që
dëshmojnë përfshirjen e tyre.
Në një postim në rrjetet sociale
më vonë, Rama i ftoi për dialog
pa kushte protestuesit, por u
kërkoi të distancohen nga dhuna.
“Jepeni ju të parët shembullin e
dialogut dhe për sa i takon
qeverisë ne do të jemi aty”, shkroi
ai në “Facebook”.
Protestat, të nisura nga studentët
për shkak të pakënaqësive me
sistemin arsimor, mungesën e
vendeve të punës dhe
korrupsionin, janë shndërruar në
një lëvizje më të gjerë kundër
qeverisë.

Çfarë ndodhi të dielën në
Tiranë?

Protesta e 18 tetorit, e gjashta me
radhë, nisi rreth mesditës para
Ministrisë së Arsimit, ku
studentë, gjimnazistë dhe
qytetarë të tjerë kërkuan
dorëheqjen e kryeministrit. Një
pjesë e demonstruesve u
zhvendos më pas drejt sheshit
“Skënderbej” dhe institucioneve
të tjera në qendër të Tiranës.
Protestuesit hodhën gurë, mjete
piroteknike dhe bomba molotov
drejt forcave të policisë, të cilat u
përgjigjën me gaz lotsjellës, ujë
me presion dhe plumba gome.
Përplasjet u përhapën në disa
pjesë të kryeqytetit, ndërsa u
raportuan zjarre dhe dëmtime në
ndërtesa publike, përfshirë
Ministrinë e Infrastrukturës dhe
Energjisë dhe Komisariatin nr. 3
të Policisë.
Tensione pati edhe pranë selive
të dy partive më të mëdha
politike, Partisë Socialiste në
pushtet dhe Partisë Demokratike

në opozitë.
Sipas raportimeve të medieve
shqiptare, Ministria e
Shëndetësisë njoftoi se deri në
orën 21:00 të së dielës 28 persona
kishin kërkuar ndihmë
mjekësore në dy spitale, përfshirë
policë, protestues, kalimtarë dhe
një përfaqësuese të medias.
Në mes të tensioneve, Rama
anuloi një vizitë zyrtare të
planifikuar për 19 tetor në Vjenë,
ku pritej të takohej me kancelarin
austriak Christian Stocker.

Si nisën protestat?

Vala e fundit e protestave nisi më
13 tetor, e nxitur nga
pakënaqësitë e studentëve për
kostot e arsimit, kushtet në
universitete dhe mungesën e
perspektivës ekonomike.
Por, kërkesat u zgjeruan shpejt
përtej çështjeve arsimore.
Protestave iu bashkuan edhe
qytetarë të tjerë, të cilët shprehin
pakënaqësi me koston e jetesës,
korrupsionin dhe mënyrën e
qeverisjes.
Ato morën hov në një klimë

pakënaqësie të krijuar edhe nga
kundërshtimet e mëhershme
ndaj një projekti turistik luksoz, të
lidhur me Jared Kushnerin,
dhëndrin e presidentit amerikan
Donald Trump.
Gjatë javës së kaluar protestat u
përhapën edhe në qytete të tjera
të Shqipërisë, ndërsa përplasjet
me policinë u shtuan.
Sipas agjencisë “Reuters”, deri të
dielën autoritetet ngritën akuza
penale ndaj 388 personave në
lidhje me protestat.
Qindra u ndaluan, ndërsa shtatë
policë u pezulluan nga detyra në
pritje të hetimeve për dyshime
për përdorim të tepruar të forcës.
Lëvizja, megjithatë, nuk ka një
përfaqësim të vetëm politik.
Një pjesë e protestuesve shprehin
pakënaqësi jo vetëm me
qeverinë, por edhe me opozitën
tradicionale.

Reagimet ndërkombëtare

Përshkallëzimi i dhunës nxiti
reagime nga Bashkimi Evropian
dhe Shtetet e Bashkuara.
Komisioni Evropian dënoi sulmet

ndaj institucioneve dhe
dëmtimin e pronës, duke
theksuar njëkohësisht të drejtën e
qytetarëve për protesta paqësore.
Përfaqësuesit e BE-së kërkuan që
autoritetet të veprojnë në
përputhje me ligjin dhe të
përdorin forcë proporcionale.
Ambasada Amerikane në Tiranë
bëri thirrje për vetëpërmbajtje
dhe shmangie të dhunës, ndërsa
disa ligjvënës amerikanë,
përfshirë Joe Wilson dhe Keith
Self, shprehën shqetësim për
situatën dhe kërkuan respektimin
e të drejtave të protestuesve.
Zhvillimet vijnë në një periudhë
kur Shqipëria synon ta
përshpejtojë procesin e
anëtarësimit në BE, me objektivin
e shpallur nga qeveria për t'u bërë
pjesë e bllokut deri në vitin 2030.
Rama argumentoi se protestat e
dhunshme mund ta dëmtojnë
këtë proces.

Çfarë pritet më tej?

Rama, i cili është në pushtet që
nga viti 2013 dhe fitoi mandatin e
katërt në zgjedhjet parlamentare
të vitit 2025, nuk dha sinjale se do
t’u përgjigjet kërkesave për
dorëheqje.
Nga ana tjetër, protestuesit
paralajmëruan vazhdimin e
mobilizimit, ndërsa mbetet e
paqartë nëse lëvizja do të arrijë ta
ruajë pjesëmarrjen dhe të
formulojë kërkesa të përbashkëta
përtej largimit të kryeministrit.
Përshkallëzimi i dhunës shtoi
edhe presionin për hetimin e
sulmeve ndaj policisë dhe
institucioneve si dhe të
pretendimeve për përdorim të
tepruar të forcës ndaj
demonstruesve.

RAMA NUK TËRHIQET, PROTESTAT NË SHQIPËRI 
HYJNË NË JAVËN E DYTË

UASHINGTON, 19 TETOR - Sekretari
amerikan i Shtetit, Marco Rubio,
tha se Uashingtoni do t’i
vazhdojë përpjekjet për t’i dhënë
fund luftës së Rusisë kundër
Ukrainës.
Gjatë një takimi me zyrtarë të
Azisë Qendrore në Uzbekistan, ai
paralajmëroi se konflikti rrezikon
të përhapet përtej dy vendeve.
Duke folur për gazetarët në
Samarkand, më 19 tetor, Rubio
mbrojti përpjekjet e presidentit
amerikan Donald Trump për të
zhvilluar negociata mes Moskës
dhe Kievit.
Ai pranoi se përparimi ka qenë i
kufizuar, por tha se ShBA-ja
mbetet e gatshme të shfrytëzojë
çdo mundësi për arritjen e një
marrëveshjeje paqeje. “Askush
nuk po e fiton këtë luftë”, tha
Rubio. “Njerëzit po vdesin çdo
ditë. Çdo ditë ka shpërthime dhe

shkatërrime”, tha ai.
Vizita e Rubios në Uzbekistan, ku
ai u shoqërua nga rreth 300
përfaqësues të bizneseve
amerikane, vuri në pah edhe
përpjekjet e Uashingtonit për t’i
zgjeruar marrëdhëniet
ekonomike me Azinë Qendrore.
Kina është bërë partnerja
kryesore tregtare e rajonit,
ndërsa Rusia vazhdon t’i mbajë
lidhjet e hershme ekonomike
dhe të sigurisë me vendet e tij.
Gjatë takimit me ministrat e
Jashtëm të Kazakistanit,
Kirgizisë, Taxhikistanit,
Turkmenistanit dhe
Uzbekistanit, në kuadër të
formatit C5+1, Rubio tha se
ShBA-ja dëshiron ta forcojë
praninë e saj në rajon pa u
kërkuar këtyre vendeve të
zgjedhin mes fuqive të mëdha.
I pyetur për raportimet se

presidenti rus, Vladimir Putin,
kishte propozuar një takim me
Trumpin dhe presidentin kinez,
Xi Jinping, për të diskutuar
përfundimin e luftës, Rubio tha
se ka pasur bisedime për një
takim të mundshëm, por se,
sipas tij, ende nuk janë finalizuar
të gjitha përgatitjet. Rubio
theksoi se Trumpi mbetet i

përkushtuar për t’i dhënë fund
luftës dhe se Uashingtoni do të
vazhdojë të kërkojë mundësi për
negociata pavarësisht prej
mungesës së përparimit deri më
tani.
“Kjo nuk është çështje penale”,
tha Rubio kur u pyet se çfarë
provash ka administrata
amerikane se Putini është serioz
në lidhje me negociatat e paqes.
“Këtu bëhet fjalë për diplomaci,
në diplomaci duhet të vazhdosh
të përpiqesh”, tha ai.
Kryediplomati amerikan shtoi se
arritja e një marrëveshjeje do të
varet, në fund të fundit, nga
gatishmëria e të dyja palëve për të
bërë lëshime.
Rubio mbrojti, gjithashtu,
vendimin e administratës
amerikane për të pezulluar disa
sanksione për 60 ditë, duke thënë
se synimi është t’u jepet mundësi

negociatave mes Rusisë dhe
Ukrainës. Ai përmendi pasojat
gjithnjë e më të rënda të luftës në
njerëz dhe në ekonomi, duke iu
referuar pretendimit të përsëritur
të Trumpit se deri në 25 000 njerëz
vriten çdo muaj në luftime.
Rubio paralajmëroi se lufta
paraqet rreziqe edhe për vendet e
tjera, veçanërisht në Evropën
Lindore. Sipas tij, dronët që
devijojnë nga kursi për shkak të
ndërhyrjeve elektronike,
operacionet e dështuara të
sabotazhit dhe incidente të tjera
mund të shkaktojnë dëme në
vendet fqinje dhe të nxisin një
konflikt më të gjerë.
Ai shtoi se ShBA-ja dëshiron t’i
japë fund luftës jo vetëm për
shkak të pasojave shkatërruese
të saj, por edhe për ta shmangur
rrezikun e përshkallëzimit të
konfliktit.

RUBIO: LUFTA NË UKRAINË RREZIKON TË PËRHAPET,
SHBA-JA S’HEQ DORË NGA DIPLOMACIA

PRISHTINË, 19 TETOR - Komisioni
për Mbikëqyrjen e Agjencisë së
Kosovës për Inteligjencë, nën
drejtimin e kryetarit Bekë Berisha,

ka mbajtur të hënën mbledhjen e
rregullt, në të cilën, pas
shqyrtimit, është miratuar
Projektligji nr. 11/1-013 për

ndryshimin dhe plotësimin e
Ligjit nr. 10/L-001 mbi ndarjet
buxhetore për Buxhetin e
Republikës së Kosovës për vitin

2026. Po ashtu, komisioni, pas
shqyrtimit, miratoi planin e
punës për sesionin vjeshtor të vitit
2026.

Komisioni për Mbikëqyrjen e AKI-së miraton projektligjin për ndryshimin e buxhetit të vitit 2026

PRISHTINË, 19 TETOR - Kryetarja e
Kuvendit të Kosovës, Albulena
Haxhiu, ka reaguar të hënën pas
raportimeve të disa medieve, të
cilat, sipas saj, e kanë
shtrembëruar përgjigjen e saj
lidhur me protestat në Shqipëri.
Përmes një deklarate, Haxhiu ka
thënë se zhvillimet në Shqipëri
janë shqetësuese dhe se situata
kërkon trajtim serioz nga
institucionet. Ajo ka theksuar se
kërkesat e studentëve dhe të
protestuesve duhet të dëgjohen,
ndërsa dhuna duhet të ndalet nga
të dyja palët.
Haxhiu ka sqaruar se deklarata e

saj se arroganca vetëm i nxit
protestat ishte një qëndrim
parimor për mënyrën se si duhet
të trajtohen protestat në
përgjithësi, me seriozitet dhe
gatishmëri për t’i dëgjuar
qytetarët. “Po shoh që disa media e
kanë shtrembëruar përgjigjen
time për protestat në Shqipëri. Më
poshtë gjeni videon e përgjigjes
time të plotë. Siç e kam thënë,
zhvillimet atje janë shqetësuese
për të gjithë ne. Ajo që po shohim
kërkon trajtim serioz. Kërkesat e
studentëve dhe të protestuesve
duhet të dëgjohen nga
institucionet, ndërsa dhuna duhet

të ndalet nga të dyja palët. Kur kam
thënë se arroganca vetëm i nxit
protestat, kam folur për mënyrën
si duhet t'u qasemi protestave në
përgjithësi, me seriozitet dhe me
gatishmëri për të dëgjuar. Ky ishte
një qëndrim parimor, jo gjykim
për shkaqet e protestave apo
akuzë ndaj ndonjë institucioni në
Shqipëri. Si shqiptare e Kosovës,
për të cilën Shqipëria është shtëpi,
u kërkoj të gjitha palëve që me
maturi të gjejnë rrugën përpara.
Besoj se përmes dialogut, ndasitë
mund të tejkalohen dhe qetësia të
rikthehet sa më shpejt”, ka shkruar
ajo në “Facebook”.

HAXHIU PËR PROTESTAT NË SHQIPËRI: 
KËRKESAT E STUDENTËVE DUHET TË DËGJOHEN,
NDËRSA DHUNA TË NDALET NGA TË DYJA PALËT

Disa lexues të shkrimit tim
“Strategjia jonë: ta ndihmojmë
drejtësinë” më kanë shkruar
komente të ndryshme, ndonjë
me tone kritike lidhur me atë se
nuk e kam sqaruar si e sa duhet
se si mund ta ndihmojmë
drejtësinë lidhur me luftën tonë
të drejtë e të pastër çlirimtare, u
mor vesh në kontekstin e procesit
të Dhomave të Specializuara të
Kosovës në Hagë.
Moskuptimi i duhur mbase
rrjedhë nga fakti se në shkrim
nuk e kam elaboruar më
konkretisht këtë pohim.
Thelbi është se ne nuk duhet të
konfrontohemi me drejtësinë
perëndimore, po ta ndihmojmë.
Në të gjitha deklarimet publike,
prej protestuesve gjithandej e
deri te politikanët, është
artikuluar një kërkesë e vetme

për drejtësi.
E drejtë.
As më shumë e as më pak, përpos
drejtësi.
Drejtësi e paanshme në frymën e
filozofit John Rawls.
Po ashtu, është pohuar se
drejtësia u ndikua nga Rusia e
Serbia, përmes ofrimit të fakteve
të fabrikuara.
Se armiqtë e lirisë së Kosovës
kanë punuar kundër nuk është as
e re e as e panjohur ndaj dhe as
ndonjë befasi.
Ajo që ishte lajthitje ishte ishin
pritjet tona se Perëndimi e dinte
të vërtetën tonë, dhe besonim me
aq siguri, sa e neglizhuam
angazhimin tonë shtetëror e
kombëtar.
Kjo ka bërë që ne të rrimë disi
indiferentë, dhe krejt puna në
debatin publik u reduktua te

financat e ofruara nga shteti, se
ato ishin të pamjaftueshme.
Thënë troç, ndihma që ne i
ofruam drejtësisë ishte minimale,
e kjo jo vetëm në aspektin
financiar.
Më shumë dhe kryesorja, nuk e
ndihmuam drejtësinë me
demantimin e fakteve nga Serbia
- se nuk mund të merren për
kredibile ato që i ka fabrikuar një
shteti që bëri terror e gjenocid
ndaj shqiptarëve; se po të bëhet
mbështetja ekskluzivisht nga
fabrikimet e Serbisë, atëherë e
tërë lufta jonë për liri e shpëtim
nga gjenocidi mund të gjykohen
si kriminale e terroriste!
Nuk e ndihmuan drejtësinë as me
ofrimin e fakteve të vërteta, fakte
të mbështetura në prova e
dëshmi - kurrsesi për të mbrojtur
krimin nga kushdo qoftë që është
bërë, po për të ndriçuar të
vërtetën, për ta dalluar aspektin
formal nga gjendja reale në terren
në organizimin e UÇK-së.
Kjo ka rëndësi të madhe, sepse
gjithherë e pavërteta, fabrikimet e
gjoja faktet, ndonëse ofrohen
kinse për ta ndihmuar, në të
vërtetë e bëjnë drejtësinë të
lajthitet, të krijojë pamje të
deformuara e bindje të
shtrembëra dhe të shpall verdikt
që në vend se ta mbështesë të
vërtetën, qoftë edhe padashje
shmanget nga kjo.
Prandaj, ka rëndësi vendimtare
që të ndihmohet drejtësia, dhe
ndihma e vetme e drejtë është
duke e bërë ta kuptojë të vërteten,
atë që ishte njëmend reale.
E si mund ta japim këtë ndihmë?
Sigurisht, jo, në asnjë mënyrë,
ashtu si deri më 16 shtator.

Në radhë të parë, duhet ta
ndryshojmë gjuhën. Te gjuha e
përdorur kishte lëshime
konceptuale, filozofike,
botëkuptimore e të mentalitetit.
Nuk u kapën specifikat e rastit,
nuk u përdor gjuha e pikërishme
e mishëruar në frymën
perëndimore. Kjo duhet të
hulumtohet, të kuptohen
lajthitjet dhe të gjendet kodi për t’i
zbërthyet, prezantuar dhe bërë të
kuptueshme për drejtësinë
perëndimore. Këtu duhet
ekspertizë e nivelit më të lartë
perëndimor.
Të dekonstruktohen pretendimet
për elemente kriminale në luftën
tonë çlirimtare për të arritur
heqjen e robërisë dhe pavarësinë
nga një shtet që donte të na
shfaroste sa edhe sot e kësaj dite e
pohon këtë objektiv gjenocidal.
Faktet e fabrikuara nga armiqtë e
Kosovës duhet të të zbërthehen e
të ndriçohen juridikisht ashtu që
të bëhen të dukshme defektet
faktografike, provat e
manipuluara dhe dëshmitë e
orkestruara, si dhe të bëhen me
fuqinë e ekspertizës dhe të
argumentit sa të bindet paneli
gjyqësor.
Se kjo mundet të japë rezultate
tashme ka prova. Më 16 shtator
ranë poshtë pretendimet e
prokurorisë për krime kundër
njerëzimit. Kjo falë dëshmive të
Wesley Clark e të tjerëve të kësaj
kategorie. Këta e ndihmuan
drejtësinë të shquante të vërteten
se nuk kishte krime kundër
njerëzimit.
Në këto linja dhe në funksion të
kësaj ndihme drejtësisë duhet të
përqendrohet e tërë beteja e

Kosovës në Apel, gjithë ekspertët
e fushave të ndryshme, lobimi,
diplomacia e juristët.
Dhe për këtë objektiv nuk duhet
kursyer financat, gjithnjë në
funksionin për ta ndihmuar
drejtësinë.
Se kjo mund të arrihet tregon fakti
se Ramush Haradinaj, ish
komandanti i Zonës Operative të
UÇK-së për Dukagjin, si dhe
Fatmir Limaj, ish komandant i
Brigadës 121 “Kumanova”, që të
dy anëtarë të Shtabit të
Përgjithshëm, pikërisht në Apel u
shpallën të pafajshëm dhe u
liruan nga të gjitha akuzat.
Në këndvështrimin tim, krejt
puna qëndron se a do të dimë apo
nuk do të dimë. E vërteta është në
duart tona, dhe po qe se do të
dimë, ajo do të triumfojë duke e
ndihmuar drejtësinë me
rrezatimin e vet të kulluar.
Por një gjë duhet ta kemi
parasysh. Nuk kemi shumë kohë,
çdo ditë që kalon, pa u hedhë në
veprim, është një ditë e humbur.
Grupi punues nuk ka
komoditetin për veprim të
ngadaltë, që të mos fundoset në
ritmin e slow motion e të
prolonguar. Sepse situata është
emergjente, si në një krizë
natyrore. Dhe grupi punues
duhet të veprojë konform kësaj
gjendjeje, si një shtab emergjent,
të jetë non stop në punë,
angazhim e veprim. Që shteti të
jetë në kohën e duhur. Këtë shans
që e kemi në Apel nuk duhet ta
humb Kosova. Duhet ta
ndihmojmë drejtësinë që ta
kuptojë realitetin e të vërtetës
sonë, që ajo të veprojë drejt dhe
të jetë e drejtë.

PSE DHE SI DUHET TA NDIHMOJMË 
DREJTËSINË?

Shkruan: Hajdin ABAZI

Mal QORRAJ

PRISHTINË, 19 TETOR - Është
kompletuar grupi punues për
hartimin dhe harmonizimin e
strategjisë shtetërore lidhur me
procedurat e Apelit para
dhomave të Specializuara në
Hagë.
Në mbledhjen e kryesisë së
Kuvendit të Kosovës, të mbajtur
të hënën, janë publikuar edhe
emrat e partive politike që do të
jenë pjesë e këtij grupi.
Kryesia e Kuvendit ka vendosur
që institucioni ligjvënës në këtë
grup të përfaqësohet nga
nënkryetarja e Kuvendit, Vlora
Çitaku.
Lëvizja Vetëvendosje në këtë
grup do të përfaqësohet nga
deputeti Adnan Rrustemi, PDK-
ja nga deputeti Uran Ismaili,
LDK-ja nga deputeti Kujtim
Shala, kurse Aleanca nga
deputeti Bekë Berisha.

Paraprakisht, qeveria ka bërë
me dije se kryetar i këtij grupi
do të jetë zëvendëskryeministri
i parë Glauk Konjufca.
Deri më tani nuk dihet se nga
kush do të përfaqësohet
Presidenca në këtë grup.
Pas mbledhjes së kryesisë,
kryetarja e Kuvendit, Albulena
Haxhiu, ka bërë me dije se ka
mirëpritur vendimin e qeverisë
për themelimin e këtij grupi
punues. “Do t’ju njoftoj se
Kryesia e Kuvendit ka caktuar
nënkryetaren e Kuvendit,
zonjën Vlora Çitaku, anëtare në
grupin punues për
harmonizimin e strategjisë
shtetërore qytetare lidhur me
procedurat e afatit para
Dhomave të Specializuara në
Hagë. Si kryetare e Kuvendit
unë kam thirrur në vazhdimësi
takime me anëtarët e tjerë.
Sapo e deleguam në këtë grup
në mënyrë që Kuvendi i
Republikës së Kosovës të jep

kontribut maksimal”, ka thënë
ajo, duke shtuar se në këtë grup
do të ftohen edhe ekspertë të
fushave të ndryshme.
“Natyrisht që do të ftohen edhe
ekspertë të fushës që mund të
japin kontributin e tyre
profesional në këtë grup. Pra, si
vendim e kam mirëpritur dhe
vlerësoj që është rruga e duhur
në përballjen tonë me këtë
proces të rëndë dhe të
padrejtë”, është shprehur ajo.
Javën e kaluar Qeveria e
Kosovës ka marrë vendim për
themelimin e një grupi punues
që do ta hartojë strategjinë
shtetërore lidhur me
procedurat e apelit në Gjykatën
Speciale.
Sipas dokumentit të datës 14
tetor, grupi do të drejtohet nga
zëvendëskryeministri i parë
dhe ministri i Jashtëm, Glauk
Konjufca.
Vendimi parashikon
bashkërendimin e veprimeve

institucionale dhe diplomatike
për mbështetjen e proceseve
gjyqësore dhe dokumentimin e
luftës çlirimtare të Kosovës.
“Themelohet Grupi Punues për
hartimin dhe harmonizimin e
Strategjisë Shtetërore lidhur me
procedurat e Apelit para
Dhomave të Specializuara në
Hagë”, thuhet në dokument.
Një ndër detyrat kryesore është
bashkëpunimi me ekipet
mbrojtëse të të akuzuarve në
Hagë.
Grupi do t’i identifikojë nevojat
për dokumentacion, ekspertizë
profesionale dhe mbështetje
institucionale, duke respektuar
pavarësinë e ekipeve mbrojtëse.
Po ashtu, parashikohet
shqyrtimi i çështjeve që lidhen
me të drejtat themelore dhe
standardet e gjykimit të drejtë.
Me rastin e themelimit të këtij
grupi, kryeministri Albin Kurti
pati deklaruar se dënimi ndaj
ish-krerëve të UÇK-së nga
Gjykata Speciale është i
padrejtë juridikisht dhe
përmban pasaktësi juridike dhe
faktike. “Aktgjykimin në
shkallën e parë ndaj ish-krerëve
të UÇK-së e konsiderojmë të
padrejtë, juridikisht dhe
moralisht, si dhe me pasaktësi
faktike dhe historike. Prandaj,
punojmë që të bëhet korrigjimi
i tij në shkallën e apelit. Siç

kemi theksuar, për këtë
nevojitet një strategji shtetërore
dhe kombëtare. Një organizim
që tejkalon dallimet partiake
dhe bashkon institucionet rreth
një qëllimi të përbashkët. Për
këtë arsye, po themelojmë
grupin punues të kryesuar nga
zëvendëskryeministri i parë
dhe ministri i Punëve të
Jashtme, Glauk Konjufca, për të
bashkërenduar mbështetjen
institucionale, juridike dhe
diplomatike në funksion të
procedurave të apelit Me këtë
vendim po e konkretizojmë
zotimin tonë që me mjete që i
kemi në dispozicion të
angazhohemi për drejtësi dhe
për mbrojtjen e së vërtetës
historike të luftës sonë
çlirimtare”, ka thënë Kurti.
Kryetari i Partisë Demokratike
të Kosovës, Bedri Hamza, javën
e kaluar ka kërkuar që
institucionet të angazhohen për
një strategji konkrete shtetërore
për fazën e apelit dhe rritjen e
fondeve për mbrojtjen juridike
të ish-udhëheqësve të UÇK-së.
Hamza tha se rikthimi i
normalitetit institucional nuk
nënkupton përfundimin e
sfidave të shtetit, duke e
cilësuar procesin gjyqësor në
Hagë si një prej çështjeve që
prekin themelet e tij. Ai kujtoi se
Kuvendi ka miratuar një

KOMPLETOHET GRUPI PUNUES PËR 
APELIN NË HAGË: KUVENDI I KOSOVËS
PËRFAQËSOHET NGA VLORA ÇITAKU

Nënkryetarja e Kuvendit të Kosovës, Vlora Çitaku, do ta përfaqësojë
legjislativin në grupin punues për hartimin e strategjisë shtetërore lidhur me
procedurat e apelit në Dhomat e Specializuara në Hagë për ish-krerët e
Ushtrisë Çlirimtare të Kosovës. Lëvizja Vetëvendosje në këtë grup do të
përfaqësohet nga deputeti Adnan Rrustemi, PDK-ja nga deputeti Uran
Ismaili, LDK-ja nga deputeti Kujtim Shala, kurse Aleanca nga deputeti Bekë
Berisha. Kryesues i këtij grupi punues do të jetë zëvendëskryeministri,
njëherësh ministri i Punëve të Jashtme, Glauk Konjufca

rezolutë me 99 vota dhe Ligjin
për Dhomat e Specializuara me
88 vota, i cili, sipas tij, e rikthen
këtë institucion brenda
mandatit që i është dhënë nga
Kuvendi i Kosovës. “Ligjin nuk e
kemi bërë për t’u pëlqyer. Ligjin
e kemi bërë për të garantuar
drejtësi dhe pavarësi nga
ndikimi i çfarëdo pale”, deklaroi
Hamza.
Ai theksoi se Kosova nuk ua ka
deleguar sovranitetin e saj
Dhomave të Specializuara apo
ndonjë trupi tjetër gjykues dhe
se Kuvendi ka të drejtën të

miratojë ligje për mbrojtjen e
vlerave dhe të luftës çlirimtare.
“Nëse dikush shqetësohet,
duhet të shqetësohet për
padrejtësitë në Hagë dhe jo për
nismat ligjore të Kuvendit të
Kosovës”, tha ai.
Hamza i cilësoi të
papranueshme ndërhyrjet dhe
presionin ndaj ushtrimit të
mandatit të Kuvendit si dhe
presionin diplomatik ndaj
institucioneve të drejtësisë dhe
Gjykatës Kushtetuese. Ai kërkoi
që të merren seriozisht
shqetësimet për të drejtat e të

akuzuarve në Hagë, duke iu
referuar edhe Komitetit të
Avokatëve për të Drejtat e
Njeriut në Angli dhe Uells.
Kreu i PDK-së kërkoi nga
presidentja Shiroka-Pula
angazhim të vazhdueshëm për
procesin në Hagë dhe
komunikim me partnerët
ndërkombëtarë për mbrojtjen e
të drejtave të ish-udhëheqësve
të UÇK-së dhe të së vërtetës
historike të luftës çlirimtare.
Sipas Hamzës, strategjia duhet
të përmbajë përgjegjësi të
qarta, afate konkrete dhe

rezultate të matshme. 
Ai theksoi se mbrojtja juridike
dhe mbrojtja e së vërtetës
historike në arenën
ndërkombëtare janë detyra të
ndryshme, por duhet të ecin të
koordinuara.
Hamza kërkoi që ekipet
mbrojtëse ta zhvillojnë punën e
tyre në mënyrë të pavarur dhe
profesionale, ndërsa shteti ta
sigurojë mbështetjen e
nevojshme institucionale. Ai e
cilësoi urgjente edhe rritjen e
fondeve për mbrojtjen juridike
të ish-udhëheqësve të UÇK-së.

“Po ashtu, një çështje tjetër
urgjente është edhe rritja e
fondeve për mbrojtjen juridike
të ish-udhëheqësve të UÇK-së”,
shtoi ai.
Kurti ka thënë se mbështetja
financiare për katër ish-krerët e
Ushtrisë Çlirimtare të Kosovës
(UÇK), të cilët po gjykohen në
Hagë, do të përfshihet në
buxhetin e vitit 2027. Ai ka
theksuar se fillimisht do të
hartohet strategjia shtetërore
për mbështetjen juridike dhe
institucionale në procedurat e
apelit.

Mal QORRAJ

PRISHTINË, 19 TETOR - Çlirim
Haziri, drejtues i iniciativës “Jo në
emrin tim”, në konferencën e
sotme për medie ka kërkuar nga
institucionet e Republikës së
Kosovës veprime konkrete dhe
angazhim të koordinuar
shtetëror lidhur me proceset
gjyqësore ndaj ish-udhëheqësve
të Ushtrisë Çlirimtare të Kosovës.
Haziri ka rikujtuar se iniciativa,
për 21 ditë e 21 net, qëndroi në
sheshet e Prishtinës me kërkesën
që institucionet ta marrin
përgjegjësinë që u takon pas
vendimit të 16 shtatorit, të cilin e
konsideron thellësisht të
padrejtë.
Ai i ka bërë thirrje presidentes së
Republikës së Kosovës që ta
shqyrtojë me kujdes dhe
përgjegjësi të plotë Ligjin për
ndryshimin dhe plotësimin e
Ligjit për Dhomat e Specializuara
dhe Zyrën e Prokurorit të
Specializuar i cili ndodhet në
Presidencë. “Nëse konstatohen
dispozita që nuk janë në harmoni
me Kushtetutën apo kanë
çfarëdo problemi ligjor, kërkojmë
që Presidentja ta ushtrojë
kompetencën e saj kushtetuese
dhe ta kthejë ligjin në Kuvend për
rishqyrtim. Nëse ka nevojë, të
ndryshohet e të përmirësohet
çfarëdo që duhet ndryshuar e
përmirësuar”, ka deklaruar
Haziri.
Ai ka theksuar se UÇK-ja ka
nevojë për një ligj kushtetues, të
zbatueshëm dhe në përputhje
me standardet evropiane, që i
qëndron kohës dhe prodhon
rezultate konkrete.
Një nga pritjet kryesore të
iniciativës, sipas Hazirit, është që
mundësia e monitorimit të
proceseve gjyqësore, përmes
bashkëpunimit me institute,
universitete dhe ekspertë të
drejtësisë, të shndërrohet në një
mekanizëm real, të pavarur dhe
profesional. Sipas tij, ky
mekanizëm duhet ta mundësojë
vlerësimin e procedurave,
provave dhe respektimit të të
drejtave themelore të të
akuzuarve, si dhe të prodhojë
analiza juridike, raporte
profesionale dhe vlerësime të

pavarura, të cilat do t’u përcillen
edhe institucioneve të Bashkimit
Evropian dhe organizatave
ndërkombëtare. “Ne nuk
kërkojmë drejtësi të privilegjuar
për UÇK-në. Ne kërkojmë
drejtësi të drejtë!”, ka thënë ai.
Haziri ka përsëritur bindjen në
pafajësinë e ish-udhëheqësve të
UÇK-së, duke theksuar se askush
nuk duhet të konsiderohet
përfundimisht fajtor pa një
vendim të formës së prerë, të
mbështetur në prova dhe në një
proces të drejtë gjyqësor.
Ai ka deklaruar se iniciativa
konsideron që Gjykata Speciale
ka bërë shkelje serioze gjatë
procesit dhe se vendimi nuk
është mbështetur në një vlerësim
të drejtë, të paanshëm dhe të
plotë të provave. Për këtë arsye,
ka kërkuar që këto shkelje të
shqyrtohen dhe të vlerësohen

nga ekspertë të pavarur, mbi
bazën e standardeve
ndërkombëtare të drejtësisë.
Duke folur për të drejtat e
viktimave, Haziri ka theksuar se
edhe ato kanë të drejtë ta dinë të
vërtetën, të mbështetur në fakte
dhe prova. “Nuk mund t’u
ofrohet viktimave një gënjeshtër
në emër të së vërtetës dhe të
quhet drejtësi! Drejtësia për të
akuzuarit dhe drejtësia për
viktimat nuk janë dy kauza
kundërshtare. Ato takohen në një
pikë të vetme: te e vërteta”, ka
deklaruar ai.
Haziri ka përshëndetur krijimin e
komisionit qeveritar për hartimin
e një strategjie shtetërore lidhur
me proceset gjyqësore ndaj ish-
udhëheqësve të UÇK-së, duke
kërkuar që puna të fillojë
menjëherë dhe të shoqërohet me
ekspertizë profesionale,

koordinim institucional,
objektiva të qarta dhe afate
konkrete.
Ai ka theksuar se çdo ditë që
kalon është një ditë më shumë
pritjeje për njerëzit që presin
përfundimin e proceseve
gjyqësore, për familjet e tyre dhe
për viktimat që presin të vërtetën.
“Fakti që nuk jemi më çdo natë
në shesh nuk do të thotë se kemi
hequr dorë nga kërkesat tona. Do
ta ndjekim çdo vendim. Do ta
vlerësojmë çdo veprim. Do të
kërkojmë përgjigje për çdo zotim
institucional”, ka thënë Haziri.
Ai ka paralajmëruar se iniciativa e
ruan të drejtën për t’u rikthyer në
protesta nëse institucionet nuk
veprojnë. “Nëse institucionet
zgjedhin heshtjen në vend të
përgjegjësisë, ne e ruajmë të
drejtën tonë për t’u kthyer në
shesh, për të protestuar dhe për

të kërkuar llogari”, ka deklaruar
ai.
Haziri ka kërkuar që presidentja
ta shqyrtojë ligjin dhe të vlerësojë
nëse duhet ta kthejë për
rishqyrtim apo ta dekretojë
menjëherë, ndërsa qeveria ta
nisë pa vonesë punën për
strategjinë shtetërore.
“Përgjegjësia shtetërore nuk
përfundon me një deklaratë, me
një votim apo me krijimin e një
komisioni. Ajo dëshmohet me
veprime dhe rezultate”, ka
theksuar ai.
Në përmbyllje, Haziri ka
deklaruar se UÇK-ja është pjesë e
historisë, e identitetit dhe e
themeleve të lirisë së Republikës
së Kosovës. “Për UÇK-në
kërkojmë drejtësi. Për viktimat
kërkojmë të vërtetën. Për
institucionet kërkojmë
përkushtim dhe punë”.

ÇLIRIM HAZIRI: PRESIDENTJA TA DEKRETOJË LIGJIN
OSE TA KTHEJË NË KUVEND PËR RISHQYRTIM, 
UÇK-ja KA NEVOJË PËR NJË LIGJ KUSHTETUES

Kryeministri i Republikës së
Kosovës, Albin Kurti, pranoi
letër urimi për mandatin e ri
nga kryeministri i Republikës
së Sllovenisë, Janez Janša. “Dua
gjithashtu të shfrytëzoj këtë
mundësi për ta shprehur

besimin e palëkundur që
marrëdhëniet miqësore dhe
partneriteti ndërmjet
Sllovenisë dhe Kosovës do të
vazhdojnë të forcohen në dobi
të qytetarëve tanë”, shkroi ai. 
Teksa ofroi mbështetje dhe
ndihmë në procesin e

integrimit evropian,
kryeministri Janša i dëshiroi
suksese kryeministrit Kurti dhe
shtoi se mezi pret vazhdimin e
bashkëpunimit. “Sllovenia u
kushton rëndësi të posaçme
marrëdhënieve të saj me
shtetet e Evropës Jug-Lindore

dhe përparimit të tyre në
rrugën drejt integrimit
Evropian. Ju lutem, jini të sigurt
që Kosova mund të vazhdojë të
llogarisë në mbështetjen e
plotë të vendit tonë dhe në
ndihmë në këtë fushë”, vazhdoi
kryeministri Janša.

Kryeministri i Sllovenisë uron Kurtin, i ofron mbështetje për integrim evropian

RAHOVEC, 19 TETOR - Kryetari i
komunës së Rahovecit, Smajl
Latifi, ka njoftuar se ka
nënshkruar kontratën për

furnizim me 350 tonë pelet,
me çmim prej 400 eurosh për
ton, për nevojat e komunës.
Në “Facebook”, Latifi ka bërë

me dije se furnizimi po
planifikohet paraprakisht,
me qëllim të përgatitjes për
sezonin e dimrit. “Dimrit i

paraprijmë me kohë, me
planifikim dhe me
përgjegjësi”, ka shkruar
Latifi.

Komuna e Rahovecit nënshkruan kontratë për furnizim me 350 tonë pelet

Faton DËRMAKU

PRISHTINË, 19 TETOR - Ministri i
Shëndetësisë, Arben Vitia, ka
bërë me dije se 53.4 për qind e
grave të diagnostikuara me
kancer të gjirit në Kosovë janë
identifikuar në stadin e parë dhe
të dytë të sëmundjes. Sipas tij,
zbulimi i hershëm rrit
mundësitë për sukses të
trajtimit dhe mbijetesë. 
Vitia i bëri këto deklarata në
Simpoziumin e Tretë për
Kancerin e Gjirit, të organizuar
nga Kolegji i Kirurgëve të
Kosovës, ku u diskutua për
rëndësinë e ndërgjegjësimit,
diagnostikimit të hershëm dhe
përmirësimit të shërbimeve

shëndetësore. Ai bëri me dije se
Kosova tashmë ka Planin e
Veprimit për Skriningun e
Kancerit të Gjirit për periudhën
2026-2028. Sipas tij,
mamografia ofrohet falas në
institucionet publike
shëndetësore, ndërsa këtë vit
pritet të shtohen edhe tetë
mamografë digjitalë në
komunat ku kanë munguar këto
pajisje. Përmes mamografit
mobil, shërbimi u ofrohet edhe
grave në komunat që nuk kanë
aparatura të tilla.
Ministri theksoi gjithashtu se
Klinika e Onkologjisë është
modernizuar me dy
akseleratorë të rinj, ndërsa
buxheti për barnat onkologjike
është rritur nga 8 në 22 milionë

euro.
Ndërkaq, drejtori i Shëndetësisë
në komunën e Prishtinës, Bujar
Gashi, bëri me dije se gjatë vitit
2025 janë realizuar 1.847
mamografi, prej të cilave 463
vetëm gjatë muajit tetor. Ndërsa
këtë vit, deri në ditën e mbajtjes
së simpoziumit, janë realizuar
700 mamografi, rreth 150 prej
tyre gjatë tetorit.
Kryetari i Kolegjit të Kirurgëve të
Kosovës, Osman Zhuri, tha se
simpoziumi synon shkëmbimin
e njohurive dhe përvojave
profesionale si dhe forcimin e
bashkëpunimit ndërmjet
institucioneve dhe
profesionistëve shëndetësorë
për përmirësimin e trajtimit dhe
parandalimit të kancerit të gjirit.

53.4 PËR QIND E GRAVE ME KANCER TË GJIRIT NË KOSOVË
DIAGNOSTIKOHEN NË STADIN E PARË DHE TË DYTË

PRISHTINË, 19 TETOR - Instituti
Kombëtar i Shëndetësisë Publike
i Kosovës ka njoftuar se
vaksinimi mbetet masa më e
rëndësishme për parandalimin e
sëmundjeve infektive dhe
mbrojtjen e shëndetit të
fëmijëve. Sipas të dhënave të
institutit, nga 16 prilli deri më 18
tetor të këtij viti në Kosovë janë
konfirmuar gjithsej 224 raste me
fruth, ndërsa 21 raste janë
regjistruar vetëm gjatë javës së
fundit.
IKShPK-ja ka bërë me dije se mbi
95 për qind e personave të

prekur nga fruthi janë të
pavaksinuar me vaksinën MMR,
e cila mbron nga fruthi, shytat
dhe rubeola.
Përveç vaksinimit të rregullt
sipas kalendarit kombëtar,
instituti ka shtuar edhe
vaksinimin plotësues (catch-up)
për fëmijët që, për arsye të
ndryshme, nuk janë vaksinuar
me kohë.
Si rezultat i kësaj fushate, gjatë
këtij viti janë vaksinuar mbi 3 481
fëmijë të grupmoshës 2-5 vjeç.
IKShPK-ja ka vlerësuar
kontributin e prindërve,

profesionistëve shëndetësorë
dhe institucioneve në rritjen e
shkallës së vaksinimit, duke
theksuar se vaksinimi është
thelbësor për mbrojtjen e
fëmijëve dhe kufizimin e
përhapjes së fruthit.
Instituti Kombëtar i Shëndetësisë
Publike i Kosovës u bënë thirrje
prindërve që të sigurohen se
fëmijët e tyre janë vaksinuar sipas
kalendarit të paraparë dhe, në
rast të vaksinimit të vonuar, t’i
kontaktojnë profesionistët
shëndetësorë për t’i marrë
udhëzimet e nevojshme.

224 RASTE ME FRUTH NË KOSOVË, MBI 95 % 
E TË INFEKTUARVE JANË TË PAVAKSINUAR

PRISHTINË, 19 TETOR - Gjykata e
Apelit e Kosovës ka publikuar
raportet e punës për muajin
shtator të këtij viti, përfshirë
raportet e përgjithshme të
punës dhe ato individuale të
gjyqtarëve të kësaj gjykate.
Në muajin shtator 2026 kjo
gjykatë ka pranuar 3 527 lëndë
të reja, ndërsa ka zgjidhur 2

084 lëndë. Shumica e lëndëve
të reja janë regjistruar në
Divizionin Civil, duke
reflektuar një trend të rritjes
së numrit të lëndëve në këtë
divizion, bazuar në të dhënat
e viteve të fundit. Kjo rritje ka
ndikuar në shtimin e
ngarkesës së gjyqtarëve dhe
në efikasitetin e përgjithshëm

të Gjykatës së Apelit.
Megjithatë, pavarësisht prej
kësaj ngarkese, në muajin
shtator 2026 Divizioni Civil-
Përmbarimor ka shënuar
shkallën më të lartë të
efikasitetit prej 110.2 %.
Ndërkaq, ndër sfidat aktuale
për këtë gjykatë mbetet
Departamenti Administrativ.

GJYKATA E APELIT KA PRANUAR MBI 3 500 LËNDË 
TË REJA NË MUAJIN SHTATOR 2026

PRISHTINË, 19 TETOR - Ministri i
Shëndetësisë, Arben Vitia, ka
pritur në takim përfaqësues të
PRAK-ut, këshillave dhe
shoqatave të pacientëve, me të
cilët ka diskutuar për nevojat
dhe mundësitë e forcimit të
mëtejshëm të bashkëpunimit
institucional. Sipas njoftimit,
gjatë takimit u theksua
rëndësia e komunikimit dhe

përfshirjes më të madhe të
shoqatave të pacientëve në
hartimin e politikave
shëndetësore dhe
përmirësimin e shërbimeve
shëndetësore.
Ministri Vitia foli për punën e
bërë dhe angazhimet e
vazhdueshme për forcimin e
sektorit të shëndetësisë, duke
veçuar kujdesin parësor

shëndetësor si pikën e parë ku
pacientët drejtohen për të
marrë shërbime shëndetësore.
Ai gjithashtu falënderoi
organizatat e pacientëve për
angazhimin dhe kontributin e
tyre në përfaqësimin e
nevojave të pacientëve, duke
vlerësuar rëndësinë e
bashkëpunimit në të gjitha
nivelet e kujdesit shëndetësor.

Vitia takohet me përfaqësuesit e organizatave të pacientëve, diskutojnë për bashkëpunimin institucional

PRISHTINË, 19 TETOR - Në kuadër të
bashkëpunimit bilateral
ndërmjet Shkollës së
Nënoficerëve (SHNO) dhe KDS të
Forcës së Sigurisë së Kosovës
(FSK) dhe QAPN të Forcave të
Armatosura të Republikës së
Shqipërisë (FARSH), kursantët e
Kursit të Rreshter-majorëve,
Gjenerata 04/2027, realizuan një
vizitë studimore në Republikën e
Shqipërisë.
Qëllimi i vizitës ishte avancimi i
njohurive profesionale dhe
ushtarake, shkëmbimi i përvojave

dhe praktikave më të mira,
gjithashtu bashkëpunimi në
fushën e edukimit dhe aftësimit të
nënoficerëve të lartë. Gjatë vizitës
kursantët patën mundësinë të
njihen nga afër me përvojat, duke
vënë në theks të veçantë në rolin,
përgjegjësitë dhe rëndësinë e
rreshter-majorëve në
udhëheqjen, disiplinën,
motivimin dhe zhvillimin
profesional të personelit
ushtarak.
Kjo vizitë dëshmon përkushtimin
e bashkëpunimit të

vazhdueshëm bilateral ndërmjet
dy forcave ushtarake FSK/FARSH,
duke kontribuar në forcimin e
marrëdhënieve profesionale dhe
avancimin e standardeve të
përbashkëta në edukimin dhe
aftësimin ushtarak.
Bashkëpunimi bilateral,
shkëmbimi i përvojave dhe
zhvillimi profesional mbeten
shtylla të rëndësishme për
ndërtimin e nënoficerëve të
përgatitur, të përgjegjshëm dhe të
gatshëm për përmbushjen e
misionit.

Kursantët e FSK-së realizojnë vizitë studimore në Shqipëri për avancimin e aftësive ushtarake

DREJTËSIA SOCIALE NË RRUGËTIMIN 
KUSHTETUES TË KOSOVËS

Qendresa RAMA

PRISHTINË, 19 TETOR - Në ditën e
fundit të Akademisë për Drejtësi
Sociale, prof. dr. Enver Hasani ka
mbajtur një ligjëratë mbi
parimet themelore të të drejtave
sociale sipas Kushtetutës së
Kosovës dhe standardeve
ndërkombëtare për të drejtat e
njeriut.
Ligjërata nisi me trajtimin e
zhvillimit historik të idesë së
drejtësisë sociale dhe të shtetit
social. Ajo shpjegoi se, me
kalimin e kohës, është kuptuar
se liritë politike nuk janë të
mjaftueshme pa mbrojtje
sociale, punësim, arsim,
shëndetësi, pensione dhe
mundësi reale për të jetuar me
dinjitet.
Pas Luftës së Dytë Botërore këto

parime u fuqizuan në shumë
vende evropiane përmes
sistemeve publike të mbrojtjes
sociale dhe politikave për
zvogëlimin e pabarazive.
Në vijim, prof. Hasani trajtoi
rrugëtimin e këtyre parimeve në
Kosovë, nga Marrëveshja e
Rambujesë dhe Plani i
Ahtisaarit, te Deklarata e
Pavarësisë dhe Kushtetuta e
Republikës së Kosovës.
Ky zhvillim dëshmon se barazia,
përfshirja, mbrojtja e
komuniteteve dhe mirëqenia e
qytetarëve kanë qenë pjesë e
procesit të ndërtimit juridik dhe
kushtetues të shtetit të Kosovës.
Vëmendje e veçantë iu kushtua
nenit 22 të Kushtetutës, që
përcakton zbatueshmërinë e
drejtpërdrejtë të instrumenteve
ndërkombëtare, nenit 24, që
garanton barazinë dhe

mosdiskriminimin, si dhe
dispozitave që lidhen me të
drejtën në punë, mbrojtjen e
nënës dhe fëmijës, mbrojtjen
sociale dhe shëndetësore.
Ligjërata trajtoi gjithashtu
përgjegjësinë e institucioneve
për t’i shndërruar këto garanci
kushtetuese në të drejta të

realizueshme për qytetarët.
Po ashtu, në ditën e fundit të
Akademisë për Drejtësi Sociale,
Gresa Caka-Nimani, ish-
kryetare e Gjykatës Kushtetuese
të Kosovës, ka mbajtur ligjëratën
mbi praktikën gjyqësore të
Gjykatës Evropiane për të
Drejtat e Njeriut në fushën e të
drejtave sociale.
Ligjërata trajtoi lidhjen ndërmjet
Kushtetutës së Kosovës,
Konventës Evropiane për të
Drejtat e Njeriut dhe Kartës
Sociale Evropiane. Vëmendje e
veçantë i kushtohet mënyrës se
si praktika e GjEDNj-së e
zhvillon mbrojtjen e të drejtave
sociale përmes parimeve të
efektivitetit, proporcionalitetit,
mosdiskriminimit dhe
vlerësimit individual të secilit
rast.
Përmes rasteve konkrete u

trajtuan të drejtat në
marrëdhënien e punës, mbrojtja
e sinjalizuesve, shtatzënia dhe
pushimi prindëror, liria
sindikale dhe e drejta për grevë,
pensionet dhe përfitimet
sociale, strehimi, si dhe mbrojtja
e grupeve të cenueshme,
përfshirë personat me aftësi të
kufizuara, komuniteti rom,
migrantët dhe azilkërkuesit.
Në këtë ligjëratë u theksuar se
shteti ka hapësirë për të hartuar
politika sociale dhe ekonomike,
por kjo hapësirë kufizohet kur
masat prodhojnë diskriminim,
barrë të tepruar për individin
ose cenojnë jetesën me dinjitet. 
Akademia për Drejtësi Sociale
organizohet nga Instituti i
Kosovës për Drejtësi (IKD) me
mbështetjen e National
Endowment for Democracy
(NED).

ANËTARËSIMI I REPUBLIKËS SË KOSOVËS NË NATO,
PRIORITET STRATEGJIK

PRISHTINË, 19 TETOR - Komandanti i
Forcës së Sigurisë së Kosovës,
gjenerallejtënant Bashkim
Jashari, priti në takim
mirëseardhës komandantin e ri të
KFOR-it, gjeneralmajor Roberto
Vergori, me rastin e marrjes së
detyrës.
Fillimisht gjeneral Jashari i uroi
gjeneralit Vergori suksese në
detyrën e re, duke shprehur
gatishmërinë për vazhdimin dhe
avancimin e bashkëpunimit
profesional ndërmjet FSK-së dhe
KFOR-it, në frymën e partneritetit
dhe besimit të ndërsjellë.
Gjatë takimit u diskutua për

bashkëpunimin ndërmjet FSK-së
dhe KFOR-it, koordinimin
institucional dhe rëndësinë e
komunikimit të vazhdueshëm në
funksion të ruajtjes së paqes,
sigurisë dhe stabilitetit në Kosovë
dhe më gjerë.
Edhe ministri i Mbrojtjes, Ejup
Maqedonci, mirëpriti
komandantin e ri të KFOR-it në
Kosovë, gjeneralmajor Roberto
Vergori, të cilin e uroi për marrjen
e detyrës së re dhe i dëshiroi
suksese në përmbushjen e
mandatit të tij.
Gjatë takimit u diskutua për
zhvillimet e fundit në fushën e

sigurisë dhe të mbrojtjes,
rëndësisë së komunikimit dhe
koordinimit të vazhdueshëm si
dhe avancimit të mëtejmë të
bashkëpunimit ndërmjet
institucioneve dhe KFOR-it.
Ministri, po ashtu, tha se
anëtarësimi i Republikës së
Kosovës në NATO mbetet
prioritet strategjik dhe objektiv
kyç për të ardhmen e vendit.
Republika e Kosovës mbetet e
përkushtuar për të bashkëpunuar
ngushtësisht me KFOR-in dhe
partnerët ndërkombëtarë me
qëllim që të ruajë paqen, sigurinë
dhe stabilitetin në vend.

PRISHTINË, 19 TETOR - Kryetari i
Odës Ekonomike të Kosovës,
Lulzim Rafuna, ka kërkuar që
institucionet të përqendrohen
në një agjendë të qartë
ekonomike, me reforma fiskale,
përgatitje të fuqisë punëtore
dhe investime në projekte që e
lidhin Kosovën me tregjet
rajonale dhe ndërkombëtare.
Në “Përballje Podcast” në
“Telegrafi”, Rafuna tha se
funksionalizimi i institucioneve
ka sjellë lehtësim te bizneset,
por tani duhet të pasohet me
vendime konkrete për
zhvillimin e vendit. “Ne duhet të
ecim, sepse kemi humbur
shumë kohë si Kosovë. Duhet të
ecim shumë, shumë shpejt
përpara”, deklaroi ai.
Sipas Rafunës, pasiguria politike
ka ndikuar në vendimet e
bizneseve për zgjerimin e
investimeve, ndërsa ka
vështirësuar edhe tërheqjen e
investitorëve të huaj. Ai theksoi
se stabiliteti dhe
parashikueshmëria e politikave
janë kushte themelore për
ekonominë. “Siguria juridike
dhe siguria politike janë
parimet bazë për investime”, u
shpreh Rafuna.
Ai kërkoi që qeveria ta hartojë
programin ekonomik në
bashkëpunim me sektorin
privat dhe t’i përcaktojë
sektorët ku Kosova ka mundësi
reale për të qenë konkurruese.
“Presim që qeveria shumë
shpejt të dalë me një program
ku i përcakton sektorët në të
cilët Kosova është konkurruese
dhe në cilët sektorë do të
përqendrohemi, sepse Kosova
ka shumë nevoja”, tha ai.
Rafuna shprehu gatishmërinë

që Oda Ekonomike të
kontribuojë me ekspertizën
dhe rrjetin e saj, duke kërkuar
dialog të vazhdueshëm
ndërmjet institucioneve dhe
bizneseve.
Një ndër çështjet që Rafuna
ngriti ishte mënyra e pagesës së
tatimit mbi vlerën e shtuar. Ai
vlerësoi se pagesa përpara
shitjes së produktit ua rëndon
bizneseve gjendjen financiare
dhe i detyron të sigurojnë mjete
shtesë për përmbushjen e
obligimeve. “Ende jemi në vitin
2026, biznesi e krediton shtetin.
Ende pa e shitur produktin,
biznesi e paguan tatimin e
vlerës së shtuar në avancë”,
deklaroi ai. Sipas tij, kjo
praktikë duhet të rishikohet,
duke marrë parasysh
kapacitetet që institucionet
kanë sot për administrimin dhe
kontrollin e tatimeve.
Rafuna rikujtoi edhe kërkesat e
Odës për lehtësime në akcizë
ose TVSh për derivatet e naftës,
veçanërisht për bujqësinë dhe
transportin. Ai theksoi se rritja
e kostove të energjisë dhe
transportit reflektohet në
çmimet përfundimtare që
paguajnë qytetarët.

Mungesa e punëtorëve
dhe lidhja e arsimit me

tregun

Krahas reformës fiskale, Rafuna
veçoi mungesën e fuqisë
punëtore dhe mospërputhjen e
kualifikimeve me nevojat e
bizneseve.
Duke iu referuar një studimi të
brendshëm të Odës Ekonomike

me një mostër prej 500
biznesesh, ai tha se këto janë dy
sfida kryesore të evidentuara.
“Sfida e parë është mungesa e
fuqisë punëtore. Sfida e dytë
është se fuqia punëtore që e
kemi nuk është e kualifikuar për
kërkesat e tregut”, theksoi ai.
Për ta adresuar këtë problem,
Rafuna kërkoi përfshirjen e
sektorit privat në përgatitjen e
kurrikulave dhe mbështetje për
mësimin dual, që ndërthur
teorinë me praktikën në
kompani. Sipas tij, ky model u
mundëson bizneseve t’i
përgatitin punëtorët e
ardhshëm, ndërsa të rinjve ua
lehtëson orientimin në karrierë
dhe hyrjen në tregun e punës.

Siguria juridike dhe 
sektorët me potencial

Rafuna kërkoi edhe
përshpejtimin e zgjidhjes së
kontesteve biznesore, duke
vlerësuar se pritjet e gjata e
pengojnë zhvillimin e
kompanive. “Ti nuk mund të
kesh kohë të presësh tre vjet,
pesë vjet, derisa të zgjidhet një
kontest, sepse je biznes. Koha
është para për ty si biznes”, tha
ai.
Ai e lidhi përmirësimin e
sundimit të ligjit me nevojën
për diplomaci ekonomike më
aktive dhe promovim të
Kosovës si vend ku mund të

investohet.
Në diskutimin për sektorët me
potencial, Rafuna veçoi
eksportin e shërbimeve dhe
turizmin shëndetësor. Sipas tij,
ardhja e vizitorëve për trajtime
shëndetësore krijon të ardhura
edhe për hotelet, restorantet
dhe bizneset e tjera.
Ai kërkoi që përcaktimi i
prioriteteve të mbështetet në
studime dhe në një strategji që
orienton investimet drejt
fushave ku vendi ka përparësi
konkurruese.
Sa iu përket projekteve kapitale,
Rafuna e cilësoi urgjente
lidhjen hekurudhore të Kosovës
me portin e Durrësit dhe
Selanikut. “Hekurudhën e kemi
shumë urgjente ta lidhim me
Shqipërinë, me portin e
Durrësit, por edhe përmes
Shkupit me portin e Selanikut.
Ky është projekti i parë urgjent”,
deklaroi ai.
Ai veçoi gjithashtu nevojën për
investime në Brezovicë dhe
zhvillimin e turizmit malor,
duke theksuar se këto projekte
mund të kontribuojnë edhe në
promovimin ndërkombëtar të
Kosovës.
Rafuna kërkoi edhe
përfundimin e autostradës drejt
Gjilanit dhe Dheut të Bardhë,
për të cilën tha se do të krijonte
mundësi të reja ekonomike dhe
lidhje më të mira me Preshevën
e Bujanocin.
Gjatë bisedës ai bëri thirrje për
bashkëpunim përtej dallimeve
politike dhe për përqendrim te
zhvillimi afatgjatë i vendit. “Unë
mendoj që në dhjetë apo njëzet
vitet e ardhshme, kryefjala në
Kosovë do të jetë ekonomia”, u
shpreh Rafuna.

PAS BLLOKADAVE, A ËSHTË RADHA E EKONOMISË? RAFUNA
RENDIT REFORMAT DHE PROJEKTET QË I DUHEN KOSOVËS

PRISHTINË, 19 TETOR - Agjencia e
Statistikave e Kosovës (ASK) ka
publikuar rezultatet e Anketës
së Statistikave të Investimeve
në Ndërmarrje për vitin 2025,
sipas të cilave, vlera e
përgjithshme e investimeve në
ndërmarrje në nivel vendi arriti
në 1 miliard e 540 milionë e 345
mijë e 133 euro.

Investimet më të mëdha,
në ndërtim

Sipas rezultateve të ASK-së,
investimet në ndërtim
përbënin pjesën më të madhe
të investimeve të
ndërmarrjeve, me 53,53 për
qind të totalit. Pas tyre
renditen investimet në
makineri dhe pajisje, me 35,75
për qind. Ndërkaq, investimet
në asete të tjera të prekshme
përbënin 7,76 për qind,
investimet në produkte të
pronësisë intelektuale 2,95 për
qind, ndërsa investimet në
asete biologjike të kultivuara
dhe serra në bujqësi rreth 0,01
për qind.

Investimet sipas aktivitetit
ekonomik

Sa iu përket aktiviteteve
ekonomike, pjesën më të madhe
të investimeve e realizuan
ndërmarrjet në tregtinë me
shumicë dhe pakicë, me 24,12
për qind.
Në vendin e dytë renditet
ndërtimtaria, me 20,66 për qind,

ndërsa prodhimi zë vendin e
tretë, me 20,37 për qind të
investimeve të përgjithshme.

Investimet sipas rajoneve

Sipas të dhënave të ASK-së,
Prishtina prin me pjesëmarrjen
më të madhe në investimet e
ndërmarrjeve gjatë vitit 2025,
me 57,16 për qind të totalit. Pas

saj renditen Gjakova me 9,31 për
qind, Ferizaj dhe Prizreni me
nga 8,20 për qind, Gjilani me
7,61 për qind, Peja me 4,92 për
qind dhe Mitrovica me 4,59 për
qind.

Blerjet e reja, blerjet e
importuara dhe 

investimet në vijim

Në kategorinë e blerjeve të reja
investive, tregtia me shumicë
dhe pakicë prin me 23,95 për
qind, e ndjekur nga ndërtimtaria
me 15,82 për qind. Në këtë
kategori, të dhënat e publikuara
përfshijnë edhe përqindjen prej
15,64-përqindësh për
prodhimin, si dhe një vlerë tjetër
prej 13,2-përqindësh, e cila në
njoftimin burimor është
paraqitur gjithashtu si prodhim.
Sa iu përket blerjeve investive të
importuara, sektorët me
pjesëmarrjen më të madhe ishin
prodhimi, me 20,09 për qind,
ndërtimtaria me 20,07 për qind
dhe tregtia me shumicë dhe
pakicë me 14,50 për qind.
Ndërkaq, në kategorinë e

blerjeve investive në vijim,
ndërtimtaria prin me 53,31 për
qind, e ndjekur nga tregtia me
shumicë dhe pakicë me 19,89
për qind. Në këtë kategori,
furnizimi me ujë, kanalizimi,
menaxhimi i mbeturinave dhe
aktivitetet e revitalizimit të tokës
përbënin 20,6 për qind.

Burimet e financimit të
investimeve

Sipas ASK-së, pjesa më e madhe
e investimeve të ndërmarrjeve
gjatë vitit 2025 u financua nga
fondet e ndërmarrjeve, të cilat
përbënin 58,22 për qind të vlerës
së përgjithshme.
Ndërkaq, 30 për qind e
investimeve u financuan
përmes bankave vendore,
ndërsa burimet e tjera përbënin
pjesën e mbetur të financimit.
Rezultatet e anketës paraqesin
strukturën e investimeve të
ndërmarrjeve në Kosovë gjatë
vitit 2025, sipas llojit të
investimit, aktivitetit ekonomik,
rajonit dhe burimit të
financimit.

ASK PUBLIKON TË DHËNAT PËR VITIN 2025: INVESTIMET 
NË NDËRMARRJE ARRITËN MBI 1.54 MILIARD EURO

Ismet SYLEJMANI

Udhëheqësi i madh dhe i
lavdishëm i lëvizjes kombëtare
shqiptare, i pavdekshmi Heroi i
Kombit Kadri Zeka, është dhe
mbetet njëri ndër përfaqësuesit
më të shquar të atij brezi
historik, i cili fatin e vet e shkriu
në fatin e Atdheut dhe tërë
qenien e vet e vuri në shërbim
të luftës për liri dhe çlirim të
popullit shqiptar të Kosovës
dhe Viseve shqiptare në ish-
Jugosllavi!
Udhëheqësi Kadri Zeka i
takonte atij numri të bijëve të
mëdhenj e besnikë të Kombit,
të cilët robërinë nuk e pranuan
si përfundim të historisë,
ndarjen e trojeve shqiptare nuk
e njohën si drejtësi dhe
nënshtrimin nuk e
konsideruan mënyrë normale
të jetës!
Për Udhëheqësin Kadri Zeka,
ekzistenca kombëtare
shqiptare kërkonte vetëdije,
kërkonte organizim dhe
këkonte qëndresë, ndërsa e
ardhmja e lirë kërkonte dhe i
duheshin njerëz të aftë për ta
menduar zgjidhjen përtej
kufinjëve të imponuar dhe për
ta përgatitur përtej mundësive

të çastit!
Udhëheqësi Kadri Zeka ishte
njëri prej atyre njerëzve të rrallë
të atij numrit të pakët të bijëve
të mëdhenj të udhëheqësve të
popullit, Atdheut dhe Kombit!
Udhëheqësi Kadei Zeka, Ishte
mendimtar i veprimit
kombëtar, ishte organizator i
vullnetit çlirimtar dhe ishte
bartës i një përgjegjësie që e
tejkalonte jetën e tij personale
dhe rrezatonte te të tjerët
progresivitet e deryrim për
vazhdim të aktivitetit
organizativ!
Heroi i Kombit Kadri Zeka ishte
dhe mbetet përgjithmonë një
nga lindjet e mëdha të Kombit,
Ai ishte një jetë e madhe
brenda jetës së tij historike dhe
ishte një rënie e madhe jashtë
Atdheut, e cila për radhët e
organizuara atdhetare u
shëndërrua në detyrim të
përhershëm dhe brezat që
erdhën pas e dëshmuan
katërciperisht vazhdimësinë!
Udhëheqësi i madh Kadri Zeka,
dëshmoi dhe dëshmon se
përmasat e Tij nuk mund të
maten vetëm me vitet që
jetuan, as vetëm me jetën
ilegale politiko-atdhetare që e
organizuan dhe as me
demonstratat e mëdha e të
fuqishme që i udhëhoqi në
Europë!
Pesha e madhe e veprimtarisë
organizative ilegale politiko-
patriotike e Udhëheqësit Kadri
Zeka, qëndron te periudha
historike që bashkë me shokë
të tjerë udhëheqës dhe
vazhdues të tyre e vunë në

lëvizje, te vetëdija e lartë
kombëtare që zgjuan dhe te
drejtimi historik që i dhanë
luftës për liri e çlirim të popullit
shqiptar të Kosovës e të Viseve
në ish-Jugosllavi!
Udhëheqësi Kadri Zeka i përket
përmasës titanike, sepse jeta e
Tij i dha përmbajtje e formë
luftës për liri e të armatosur
çlirimit dhe pavarsisë së
Kosovës, ndërsa emrit të Tij të
madh e të pavdekshëm i dha
vazhdimësi historia e
lavdishme e popullit, Atdheut
dhe Kombit tonë!
Në personalitetin e
Udhëheqësit Kadri Zeka, u
bashkuan mendimi i kthjellët
dhe i drejtë politik kombëtar,
vendosmëria e veprimtarit të
hekurt ilegal dhe ndjeshmëria e
thellë ndaj fatit të çdo shqiptari
të robëruar kudo nëpër ish-
Jugosllavi!
Ai e kuptonte se një popull i
ndarë me kufij, i shtypur me
dhunë dhe i përjashtuar nga
vendimmarrja për fatin e vet,
duhej ta ndërtonte me vetëdije
të lartë forcën e organizimit të
tij politik progresiv dhe koheziv
kombëtar!
Veprimtaria e Udhëheqësit
Kadri Zekës kishte brenda vetes
diçka më të madhe se
kundërshtimin e pushtuesit
jugoslavo-serb, kishte
konceptimin e të ardhmes së
lirë, përgatitjen e subjektit
politik ilegal shqiptar dhe
bindjen se liria bëhet e
realizueshme kur ndërgjegjja
kombëtare shndërrohet në
forcë të organizuar politiko-

ushtarake, sikur edhe u bë kur
erdhi në jetë e famshmha UÇK-
ja e lindur nga LPK-ja!
Udhëheqësi Kadri Zeka, ishte
dhe mbetet simboli i ilegalit të
kalitur jo vetëm në Kosovë e
ish-Jugosllavi por edhe në
Europë, që në disiplinën e
heshtjes dhe në përgjegjësinë e
fjalës së dhënë dhe të veprimit
aktiv organizativ konspirativ,
ishte njëri prej anëtarëve më të
spikatur të Komitetit Drejtues
të GMLK-së dhe njëri prej
drejtuesve më të vendosur të
organizimit çlirimtar të daljes
së Kosovës dhe Viseve nga
zgjedha jugosllavo-serbe!
Në kushtet kur veprimtaria
atdhetare përndiqej, kur
mendimi politik shqiptar
mbahej nën mbikëqyrje
përmanente nga UDB-a dhe
kur organizimi kombëtar
paguhej me burg të rëndë e me
jetë, Ai mori mbi vete barrën e
rëndë të një angazhimi që
kërkonte guxim, pjekuri dhe
besnikëri i vitalitet të
pathyeshëm!
Ilegaliteti brenda e jashtë në
Europë, ishte një shkollë e
rëndë e përgjegjësisë së madhe
historike, themelet e së cilës i
hodhi me shumë sukses
Udhëheqësi Kadri Zeka!
Udhëheqësi i madh Kadri Zeka
ishte aty ku fjala duhej peshuar,
ishte aty ku besimi duhej të
ishte i merituar dhe ishte aty ku
çdo veprim duhej të ishte
menduar mirë e deri në detaje,
në raport me fatin e shokëve, të
organizatës dhe të çështjes
kombëtare shqiptare!

Në atë botë të rrezikut të
përhershëm, Udhëheqësi Kadri
Zeka u formua dhe u ngrit si
personalitet që dinte ta
bashkonte guximin me
maturinë dhe vendosmërinë
me largpamësinë e shqiptarit
që kishte nisur përfundimisht
krijimin e reethanave
përfundimtare të daljes së
Kosovës nga tutela jugosllave!
Në themelet e lëvizjeve të
mëvonshme çlirimtare
shqiptare, që erdhën pas
vrasjes së Udhëheqësit Kadri
Zeka qëndron kjo vlerë e
madhe e trashëgimisë dhe
puna e padukshme e atyre që e
vazhduan rrugën e Tij, që
përgatitën vetëdijen e
vazhdueshme, krijuan lidhjet,
ruajtën vazhdimësinë dhe
mbajtën gjallë idenë se populli
shqiptar i Kosovës dhe Viseve të
robëruara në ish-Jugosllavi,
kishte të drejtë të vendoste vetë
për të ardhmen e tij!
Veprimtaria politiko-atdhetare
e Udhëheqësit Kadri Zeka
dëshmon se themelet e luftës
për liri e çlirim u hodhën edhe
në dhomat e fshehta të
mbledhjeve ilegale brenda e
jashtë Kosovës në Kontinentin
e Europës dhe kontinentet tjera
por edhe në shpërndarjen e
shtypit ilegal atdhetar, në
bisedat që kanë zgjuar
ndërgjegjen, në burgjet ku
sprovohej qëndresa e çeliktë
sikur është rasti i çelikut të
qëndresës, Heroit të Kombit
Rexhep Malaj dhe në mërgimin
ku edhe dhimbja për
vendlindjen merrte formën e

UDHËHEQËSI KADRI ZEKA, 
NJË NGA MENDJET E MËDHA 

TË KOSOVËS SË LIRË

veprimit aktiv e progresiv
politik kombetar!
Në atë strukturë të arkitekturës
aktive historike të veprimit
organizativ ilegal dhe të
qëndresës heroike kombëtare,
Udhëheqësi Kadri Zeka zë një
vend të madh e të
patjetërsueshëm në ballin e
luftës për liri e çlirim të Kosovës
nga Serbia pushtuese!
Udhëheqësi Kadri Zeka,
organizatori i madh i talentuar
dhe tribuni legjendar i
demonstratave e i tubimeve të
mëdha të punëtorëve dhe
mërgimtarëve shqiptarë, e
shëndërroi mërgimin në
hapësirë të rëndësishme
shqiptare dhe të përpjekjes
absolute për liri e çlirim të
popullit shqiptar në ish-
Jugosllavi!
Udhëheqësi Kadri Zeka me
fakte dhe argumente bindëse
dëshmoi se arriti ta njihte
fuqinë që mbante brenda vetes
mërgimtari shqiptar!
Udhëheqësi Kadri Zeka
dëshmoi se si asnjë tjetër para
Tij, e vendosi në kuadër të
veprimit organizativ të Lëvizjes
në Europë, dhimbjen e largimit
nga familja të mergimtarit
shqiptar, mallin për prindërit e
shtëpinë, barrën e mbajtjes së
familjes dhe plagën e hapur të
Atdheut të robëruar!
Udhëheqësi Kadri Zeka, arriti
gjithëçka të ngriste në nivelin e
ndërgjegjes politike, të
solidaritetit të organizuar dhe
të përgjegjësisë kombëtare
shqiptare në Kosovë dhe në
Europë!
Përmes angazhimit të madh e
të gjithanshëm, koncepti që
mbolli Udhëheqësi Kadri Zeka
në mergim, dashuria për
vendlindjen fitoi drejtimin e
duhur historik dhe në kohën e
luftës së UÇK-së shpertheu me
pjesmarrje masive në radhët e
saj dhe me përkrahje të madhe
të Kosovës dhe luftes se saj
kundër Serbisë pushtuese!
Dashuria e mergimtarit ndaj
vatrës së të parëve dhe shtëpisë
së lënë në Kosovë u bë lidhje e
fortë me fatin e popullit të
robëruar, të cilën Udhëheqësi
Kadri Zeka e ushqeu dhe e
mirëmbajti në kontinuitet dhe
mbeti nga ana e Tij amanet për
përparim e çlirim të Kosovës
nga Jugisllavia pushtuese!
Ishte arritje e Udhëheqësit
Kadri Zeka ku malli larg
Atdheut shndërrohej në
angazhim për çështjen
kombëtare, ndërsa mallin e
largësisë gjeografike me
Atdheun, me porosinë e
Udhëheqësit e zëvendësonin
me urrejtje ndaj pushtuesit!
Këtu qëndron njëra prej
madhështive të veprës së tij,
sepse Kadri Zeka ndihmoi që
shqiptari nga mërgimi ta shihte
veten si pjesëmarrës aktiv në
historinë e Atdheut, si bartës i
një detyrimi që nuk
përfundonte te pragu i shtëpisë
së vet dhe as te vendi ku jetonte
e punonte në mërgim!
Atëherë kur regjimi jugosllav
shtypte me dhunë kërkesat
shqiptare, kur demonstratuesit
përballeshin me polici e me
ushtri dhe kur burgosja
kërcënonte çdo përpjekje për

organizim, Udhëheqësi Kadri
Zeka e ngrinte fuqishëm zërin
në sheshet dhe rrugët e
Perëndimit!
Udhëheqësi Kadri Zeka e
prezentoi me profesionalizem
prej atdhetari të shquar e
patrioti të madglh, përpara
opinionit ndërkombëtar të
vërtetën e popullit shqiptar që
kërkonte të drejtat legjitime që i
takonin!
Fliste me përgjegjësinë e
njeriut që e dinte se pas zërit të
Tij të fuqishëm, qëndronin
shokët e organizuar, familje
atdhetare të përndjekura, të
rinj të burgosur, punëtorë të
diskriminuar dhe një popull,
ardhmëria e të cilit mbahej
peng nga sundimi titist!
Prandaj, në vlerësimin e veprës
së tij, Kadri Zeka mund të
shihet jo vetëm atdhetar e
patriot, por edhe si një
kryediplomat i madh i
përpjekjes ilegale shqiptare, një
përfaqësues pa seli shtetërore,
pasi Kosova jo vetëm nuk ishte
Republikë dhe shtet, por me
legjitimitetin moral të çështjes
së lirisë, një zë që gjëmonte e
jehonte fuqishëm pa mbrojtjen
e institucioneve të një shteti të
vetin, por me përgjegjësinë e
përfaqësimit të një populli të
robëruar e të pushtuar nga nje
sundues shekullor sikur ishte
Serbia pushtuese dhe ombrella
e saj Jugosllavia titiste!
Udhëheqësi Kadri Zeka,
autoritetin e ndërtonte me
qëndrueshmërinë e bindjeve të
Tij, me fuqinë e argumentit dhe
me gatishmërinë për ta
përballuar vetë rrezikun e fjalës
që shqiptonte në mbrojtjen e
popullit shqiptar!
Në këtë kuptim, veprimtaria e
tij atdhetare, politiko-
patriotike, bartë një
domethënie të veçantë për
historinë e përfaqësimit politik
shqiptar në Europë dhe kudo
nëpër botë!
Udhëheqësi Kadri Zeka i dha zë
Kosovës nga zëri i Tij i
fuqishëm, që kërkonte të
dëgjohej dhe asaj shqiptarie që
kërkonte të njihej si bartëse e të
drejtave të patjetërsueshme
kombëtare!
Të gjithë përfaqësuesit
diplomatikë shqiptarë të
Kosovës por edhe të Shqipërisë,
kanë obligim dhe arsye të thella
për ta njohur dhe për ta
nderuar këtë trashëgimi të
madhe të Udhëheqësit Kadri
Zeka!
Në kabinetet e tyre të
përfaqësive diplomatike,
portreti i Heroit të Kombit Kadri
Zeka do të ishte një nderim i
fuqishme për çmimin historik
të përfaqësimit shqiptar dhe
për përgjegjësinë që buron prej
Tij!
Roli i tij në organizimin e
diasporës shqiptare përbën një
nga kapitujt më të rëndësishëm
të aktivitetit të madh atdhetar të
Udhëheqësit Kadri Zeka, i cioi
punoi për afrimin e njerëzve,
për kapërcimin e përçarjeve
dhe për bashkimin e energjive
shqiptare rreth çështjes
shqiptare të Kosovës dhe të
shqiptarëve në ish – Jugosllavi!
Ai e kuptonte se bashkimi
kombëtar kërkon një kulturë të

thellë përgjegjësie, aftësinë për
ta vendosur interesin e
përbashkët mbi atë personal,
për ta ruajtur besimin mes
veprimtarëve dhe për ta
vlerësuar kontributin sipas
shërbimit që i bënte luftës për
liri!
Udhëheqësi Kadri Zeka figura
qendrore e bashkimit politik
ilegal të popullit shqiptar të
Kosovës dhe viseve të saja!
Udhëheqësi Kadri Zeka,
parashikonte saktë se një komb
fiton fuqi historike kur bijtë e tij
mësojnë t’i bashkojnë aftësitë,
sakrificat dhe shpresat në një
drejtim të përbashkët!
Kadri Zeka punoi pikërisht për
këtë fuqi!
Atentati i 17 janarit 1982 në
Untergruppenbach të
Gjermanisë, ku u vranë Kadri
Zeka dhe vëllezërit Jusuf e
Bardhosh Gërvalla, mbetet një
plagë e thellë në memorien
kombëtare shqiptare!
Ajo mbrëmje e rëndë ndërpreu
tri jetë të çmuara udhëheqësish
e drejtuesish, por edhe goditi

rëndë përpjekjen e organizuar
shqiptare në mërgim për
bashkim!
Dhimbja e asaj vrasje tronditëse
përfshiu radhët e organizuara
ilegale, familjet e tyre, shokët,
bashkëveprimtarët dhe të gjithë
ata që te puna e tyre shihnin
shpresën e një të ardhmeje
tjetër për popullin, Atdheun
dhe Kombin!
Rënia e Tij u bë thirrje e
përhershme për vazhdimësi të
rrugës së Tij!
Brezat që erdhën pas e gjetën
në jetën dhe veprën e Tij
dëshminë se çështja e lirisë
kërkon përkushtim të plotë dhe
se aktiviteti permanent merr
kuptim historik kur
shndërrohet në angazhim të
vetëdijshëm të të gjallëve!
Në rrjedhën e organizimit
politik ilegal e çlirimtar shqiptar
në Kosovë e Vise, në
veprimtarinë e LPK-së dhe në
përpjekjet organizative aktive
që çuan drejt luftës çlirimtare,
jetoi edhe trashëgimia e brezit
të të pavdekshmëve të

mëdhenj, brez të cilit
Udhëheqësi Kadri Zeka i dha
mendimin, guximin, jetën dhe
gjakun e Tij!
Ushtria Çlirimtare e Kosovës u
ngrit mbi një truall të përgatitur
nga dekada qëndrese,
organizimi dhe sakrifice
sublime, në të cilën Heroi i
Kombit Kadri Zeka ka vend
qendror!
Udhëheqësi Kadri Zeka mbetet
masa më e lartë morale e
përkushtimit kombëtar!
Udhëheqësi Kadri Zeka mbetet
ndër projektuesit e parë të
mëdhenj të së ardhmes së lirë
të Atdheut, sepse e mendoi
lirinë si horizont politik, e
përgatiti si detyrë organizative
dhe e jetoi si përkushtim të
pandashëm nga vetë qenia e tij!
Në menorien e Kombit, Ai
qëndron dhe është një nga
mendjet që projektoi, organizoi
dhe kundërshtoi robërinë e
Kosovës dhe Viseve, të
Jugosllavisë pushtuese!

Prishtinë, 18 Tetor 2026!

PRISHTINË, 19 TETOR - Teksa koha
për Lojërat Mesdhetare
“Prishtina 2030” po afron dhe
trysnia mbi përgjegjësit për t’i
kryer të gjitha përgatitjet në kohë
po rritet, mospajtimet mes
pushtetit qendror dhe atij lokal i
kanë shtuar shqetësimet se
Kosova rrezikon ta humbë
organizimin e, mbase, ngjarjes
më të madhe sportive në
historinë e vet.
Një letër që Komiteti
Ndërkombëtar i Lojërave
Mesdhetare (ICMG) ua drejtoi
me 15 tetor kryeministrit të
Kosovës, Albin Kurti, kryetarit të
Prishtinës, Përparim Rama, dhe
kryetarit të Komitetit Olimpik të
Kosovës, Ismet Krasniqi, shpreh
shqetësime për
mospërmbushjen e detyrimeve
financiare, administrative dhe
kontraktuale nga Kosova.
Në letrën të cilën e publikoi
Rama në llogarinë e vet në
“Facebook”, ICMG-js thotë se
nuk janë shlyer garanci bankare
në janar dhe qershor, pa dhënë
hollësi për to. Ajo shton se
Komiteti i saj Ekzekutiv do t’i
shqyrtojë “papërgjegjësitë” e
Kosovës në një takim më 19
dhjetor.
ICMG-ja paralajmëroi
ratifikimin e një propozimi për
thirrjen e një Asambleje të
Jashtëzakonshme të
Përgjithshme, në të cilën do të
vendosej për të ardhmen e
Lojërave Mesdhetare 2030. Kjo lë
të kuptohet se, nëse deri atëherë
nuk zgjidhen çështjet e ngritura,
ICMG-ja ka gjasë t’ia heqë
Kosovës të drejtën për
organizimin e lojërave.
Rama akuzoi kryeministrin Kurti
që “po e vë në rrezik” zhvillimin e
lojërave për shkak të mungesës
së bashkërendimit dhe
“shpërfilljes” së kërkesave të
ICMG-së. Bekim Salihu, analist
politikash në Institutin GAP në
Prishtinë, thotë se përplasjet
ndërmjet qeverisë dhe komunës
mund të ndikojnë drejtpërdrejt
dhe seriozisht në organizimin e
tyre. “Një organizim i kësaj
përmase kërkon një zinxhir të
pandërprerë vendimmarrjeje:
financim, prona, planifikim, leje,
prokurim dhe përgatitje.
Bllokimi në njërën hallkë mund
t’i vonojë të gjitha të tjerat” thotë
Salihu për Radion Evropa e Lirë
(REL).

Ku burojnë 
mosmarrëveshjet mes

qeverisë dhe komunës?

Tani në qendër të mospajtimeve
të brendshme është një aneks i
shtuar në dhjetor të vitit 2025 në
marrëveshjen bazë të vitit 2023

mes ICMG-së dhe Kosovës për
organizimin e Lojërave
Mesdhetare “Prishtina 2030”.
Për organizimin e këtyre lojërave
janë përgjegjëse tri institucione:
Qeveria e Kosovës përmes
Ministrisë së Sportit; komuna e
Prishtinës, si qyteti mikpritës;
dhe Komiteti Olimpik i Kosovës
(KOK).
Sipas Fidan Shatrit, drejtor në
Agjencinë e Sportit në Ministrinë
e Sportit, ky aneks u nënshkrua
nga komuna e Prishtinës, KOK-u,
ICMG-ja, por jo edhe nga
Ministria e Sportit. Megjithatë,
në letrën e saj, ICMG-ja i
referohet pikërisht këtij aneksi si
bazë për detyrimin financiar të
këtij viti, i cili mbetet i pashlyer.
Derisa ICMG-ja nuk tregoi sa
është shuma e garancisë së
papaguar bankare për janar dhe
qershor 2026, Shatri tha se bëhet
fjalë për rreth dy milionë euro.
“Aneksi ka prodhuar ndikimin
financiar. Në atë kohë unë ua
pata tërhequr vëmendjen atyre
për shkak se, para nënshkrimit,
duhet fillimisht të merret një
vlerësim nga Ministria e
Financave dhe qeveria, sepse
kemi të bëjmë ne ndikime
financiare në kontratë. Fjala ime
nuk u mor parasysh”, tha Shatri
për REL. 
Qeveria ka ndarë 250 milionë
euro për organizimin e lojërave
përmes një ligji të miratuar
tashmë nga Kuvendi. Shatri tha
se çështja e aneksit mund të
zgjidhet, pasi qeveria nuk i
shmanget detyrimit financiar,
por nuk pajtohet me mënyrën se
si është nënshkruar aneksi. Ai
shtoi se duhet të merret parasysh
edhe periudha e bllokadës
institucionale gjatë dy vjetëve të
fundit, kur nuk kishte qeveri
funksionale. “Por duhet kohë
sepse bëhet fjalë për disa miliona
euro dhe janë procedura
buxhetore që marrin kohë” tha
Shatri për REL.
Komuna e Prishtinës, KOK-u dhe
ICMG-ja nuk iu përgjigjën
kërkesës së REL-it për koment.
Përveç mosdorëzimit të
garancisë bankare, ICMG-ja e
kritikoi Kosovën edhe për
shpërfillje takimesh dhe
komunikimi. Ajo tha se Komiteti
Organizativ i Lojërave
Mesdhetare, që përbëhet nga
anëtarë të qeverisë, KOK-ut dhe
komunës së Prishtinës, nuk i
është përgjigjur letrës së saj në
shtator. Sipas Salihut,
mospagesa dhe mungesa e
komunikimit janë shenja serioze
të një mekanizmi drejtues që
nuk po funksionon. “Garancia
financiare nuk është formalitet:
ajo është provë se zotimi politik
mbështetet me siguri financiare.
Në planin e rezultatit, ky do të

ishte dështim i bashkërendimit
institucional”, tha ai për REL.
Mospajtime mes pushtetit
qendror dhe atij lokal rreth
organizimit të këtyre lojërave
pati edhe më herët, si në rastin e
Fshatit Mesdhetar, një kompleks
i domosdoshëm për
akomodimin e rreth 5 000
atletëve nga rreth 26 vende
pjesëmarrëse.
Në fillim ishin përmendur dy
projekte, pra: një nga Ministria
dhe një nga komuna e Prishtinës.
Tetorin e kaluar Rama e paraqiti
një projekt të cilin e quajti “fshati
olimpik” duke treguar se ishin
ndarë 60 hektarë tokë në Bernicë
në periferi të kryeqytetit për ta
akomoduar. Megjithatë, projekti
nuk u pranua nga qeveria.
Ndërkohë, Ministria e Sportit
është duke punuar për ta
përgatitur Fshatin Mesdhetar në
qendër të kryeqytetit, në
Qendrën e Studentëve.
Projekti përfshin konviktet,
palestrën 1 Tetori, Mensën e
Studentëve, qendrën e
shërbimeve shëndetësore dhe
ndërtesat e tjera përcjellëse.
Gjithashtu përfshihen edhe
sallat e edukatës fizike të 12
shkollave të kryeqytetit.

Fushatë politike?

Rama gjithashtu e kritikoi Kurtin
se kishte bërë përpjekje për t’i
riemëruar Lojërat Mesdhetare
“Prishtina 2030” në “Kosova
2030”.
Rama së fundmi shpalosi edhe
ambicien për ta sfiduar atë në
zgjedhjet e ardhshme nacionale.
E pyetur nga REL-i, zyra e Kurtit
për medie nuk deshi t’u
përgjigjet komenteve të Ramës.
Salihu thotë se as komuna nuk
mund ta përdorë projektin
vetëm për të akuzuar qeverinë,
as qeveria nuk mund ta trajtojë
bashkëpunimin me kryeqytetin
si favor ndaj kryetarit të tij.
“Ambicia e një kryetari komune
për t’u bërë kryeministër dhe
kritika ndaj qeverisë janë pjesë
legjitime e konkurrencës dhe
ambicies demokratike.
Megjithatë, kur debati

dominohet nga akuzat personale
dhe gara për meritën, ndërsa
vendimet për pronën,
financimin dhe afatet mbeten të
pazgjidhura, projekti rrezikon të
funksionojë si platformë
fushate”, thotë Salihu.
Shatri tha për REL-in se Rama po
i përdor Lojërat Mesdhetare “për
pikë politike”. “Mendoj se asnjë
politikan nuk mund t’i përdorë
politikisht në favor të vetes
Lojërat Mesdhetare, sepse këto
lojëra do të zhvillohen në shumë
komuna dhe jo në një të vetme”,
thotë Shatri për REL.

Sa është punuar dhe
çfarë nëse Kosova e
humb të drejtën për 
organizimin e tyre?

Lojërat Mesdhetare janë ngjarje
me sporte të llojllojshme që
zhvillohen çdo katër vjet dhe
cilësohen si më të rëndësishmet
pas Lojërave Olimpike. Kosova
do të jetë organizatore e tyre për
herë të parë - nga 24 korriku deri
më 4 gusht 2030 - në atë që do të
ishte ngjarja më e madhe
sportive e zhvilluar në vend deri
më tani.
Për t’i kryer të gjitha punët
organizative dhe
infrastrukturore për të qenë e
gatshme t’i organizojë ato në
vitin pasues, Kosova ka kohë deri
në vitin 2029.
Shatri thotë për REL-in se një i
ashtuquajtur masterplan është
bërë dhe ai duhet të miratohet
nga Komiteti Organizativ i
Lojërave Mesdhetare dhe t’i
dërgohet më pas ICMG-së.
Masterplani parasheh si duket
infrastruktura dhe ku zhvillohen
ngjarjet sportive.
Punimet janë duke u zhvilluar
në disa objekte sportive, si:
Stadiumi “Adem Jashari” në
Mitrovicë, i cili është olimpik
dhe për përdorim të
shumëfishtë. Megjithatë, nuk
dihet se kur do të kryhen
punimet në këtë stadium që
pritet t'i ketë rreth 18 mijë ulëse.
Ndërsa sa i përket Fshatit

Mesdhetar, Shatri tha për REL-in
se është miratuar kredia prej 42
milionë eurosh me Agjencinë
Financiare të Zhvillimit Francez.
“Së shpejti do të shpallet tenderi
për projektin për renovimin dhe
ndërtimin e Qendrës së
Studentëve, bashkë me
palestrën 1 Tetori”, tha ai duke
shtuar se pret që punimet të
nisin “dikur në fillim të vitit
2027”.
Pallati i Rinisë dhe Sporteve në
Prishtinë është një nga qendrat
kryesore multifunksionale, ku
parashihet të zhvillohen sporte
në ambient të mbyllur, në
Lojërat Mesdhetare 2030. Shatri
tha se Kosova është në bisedime
me Bankën Evropiane për
Rindërtim dhe Zhvillim dhe së
shpejti do të nënshkruhet edhe
kredia për rindërtimin e Pallatit
të Rinisë.
Ndërsa pishina e mbyllur
olimpike në Podujevë për garat e
notit në Lojërat Mesdhetare
2030 është duke u ndërtuar
tashmë. Megjithatë, ndër
objektet, mbase më të
rëndësishme, ndërtimi i një
stadiumi kombëtar nuk ka
filluar.
Sipas Ministrisë së Sportit, as
lokacioni për stadiumin ende
nuk është vendosur. Një opsion
për të mbetet Zona Industriale
në Drenas, ndërsa edhe Bërnica
përmendet si mundësi. Një
stadium i tillë, me të paktën 25
000 ulëse, është i nevojshëm për
ceremoninë zyrtare të hapjes
dhe mbylljes së lojërave.
Derisa shumë gjëra mbesin
pezull, shumëçka mund të
merret vesh në dhjetor kur
ICMG-ja mban mbledhjen e
paralajmëruar.
Salihu thotë se nëse Kosova i
humb të drejtat për organizimin
e lojërave për shkak të
detyrimeve të papërmbushura
dhe përplasjeve
ndërinstitucionale, do të ishte
dëshmi se “institucionet janë më
të afta të prodhojnë konflikte,
akuza dhe gara për
protagonizëm sesa të realizojnë
një projekt me interes shtetëror”.
“Të fitosh një mundësi të tillë
ndërkombëtare dhe pastaj ta
rrezikosh nga paaftësia për t’u
bashkërenduar është
papërgjegjësi ndaj qytetarëve,
sportistëve dhe besimit që i
është dhënë vendit”, thotë
Salihu.
Megjithatë, ai shton se
përgjegjësia nuk mund të tretet
në formulën “të gjithë kanë faj”,
sepse “duhet të identifikohet
kush nuk i përmbushi
detyrimet, kush e bllokoi
vendimmarrjen dhe kush e
vendosi interesin politik mbi atë
publik”.

“ANEKSI” NË QENDËR TË MOSPAJTIMEVE 
QË RREZIKOJNË LOJËRAT MESDHETARE 2030 

NË KOSOVË

- Milazim Dana shpall te pavlefshme 4
dëftesat dhe diplomën QK “11 Marsi “
Prizren.

- Shaban Kryeziu shpall te pavlefshme
diplomën QK “11 Marsi” Prizren.

- Driton Bucaj shpall te pavlefshme
dëftesat e kl l - Vlll shfmu “ Abdyl
Frasheri “ Prizren.

- Armend Hoxhaj shpall te pavlefshme
3 dëftesat dhe diplomën Q K “11
Marsi “ Prizren.

- Trim Rezniqi shpall të pavlefshme
dëftesën e kl.10 të sh.m.p “Gjon N.
Kazazi” Gjakovë.

- Sokol Haxhikadrija shpall të pavlef-
shme diplomën e gjimnazit “Hajdar
Dushi” Gjakovë. 

- Elidon Pylla B.I. shpall të pavlefshme
certifikatën e TVSH-së,  me nr.
33049408.

- Elidon Pylla B.I. shpall të pavlefshme
certifikatën e biznesit me nr.
811149542 të lëshuar nga ARBK.

- Genti Kurhasku shpall të pavlefshme
certifikatën e maturës shtetërore të
sh.m. mjekësisë “Hysni Zajmi”
Gjakovë.

- Sebastjan Prenka shpall të pavlef-
shme dëftesën e plotë shf.f.m.u
“Ahmet Rrustemi” Bec Gjakovë  nga kl.
1-5 dhe 6-9.

- Xhelal Halilosmani shpall të pavlef-
shme dëftesat dhe diplomën e sh.m.
Ekonomike “Kadri Kusari” Gjakovë.

- Diana Morina shpall të pavlefshme
dëftesat e kl. 1.2.3.4 dhe diplomën e
Gjimnazit “Hajdar Dushi” Gjakovë.

- Albana Gjocaj nga Juniku shpall të
pavlefshme diplomën e universiteti
Publik “Fehmi Agani” Gjakovë, drejtimi
Infermieri, Bachelor me nr. 104.

- Atdhe Gashi shpall të pavlefshme
dëftesat diplomën si dhe certifikatën
e diplomës të shkollës së mesme
Teknike “28 Nëntori” Prishtinë.

- Valmir Karavidaj shpall të pavlef-
shme dëftesën e shkollës fillore
“Gjergj Kastrioti” në Mazdrek.

- Elton Halili shpall të pavlefshme
dëftesën e klasës së 11 të shkollës
së mesme të lartë të mjekësisë  “Dr.
Xheladin Deda”.

- Istref Hysni Nebiu shpall të pavlef-
shme Diplomën e Inxhinier i
Diplomuar i Makineris në UB-me nr.
332.

- Shkendije Lushaj nga Gjakova
shpall të pavlefshme diplomën e
sh.m.l.m.”Hysni Zajmi” Gjakovë.

- Maurita Koca nga Bishtazhini KK
Gjakovë shpall të pavlefshme
dëftesën e kl.10 të Gjimnazit
“Hajdar Duishi” Gjakovë.

>> SHPALLJE TË VOGLA <<

